Fyrirhuguð lausn frá störfum vegna heilsubrests
almennir starfsmenn
Bréf um fyrirhugaða lausn frá störfum vegna heilsubrests gæti hljóðað svo. Athygli er vakin á því að skáletraða textann í bréfinu þarf að umorða eða fella út í samræmi við atvik hverju sinni.

Hér með tilkynnist að til skoðunar er að leysa þig frá störfum þínum sem [tilgreina starfstitil skv. ráðningarsamningi] hjá [nafn stofnunar], skv. ákvæði [t.d. 12.4.2] í kjarasamningi fjármála- og efnahagsráðherra fyrir hönd ríkissjóðs við [viðkomandi stéttarfélag]. 
Er ákvæðið svohljóðandi: [uppfæra eftir atvikum og setja rétt ákvæði úr kjarasamningi]
„Þegar starfsmaður hefur verið samfellt frá vinnu vegna veikinda eða slysa launalaust í jafnlangan tíma og þann tíma er hann átti rétt á að halda launum í fjarveru sinni skv. gr. 12.2.1, má leysa hann frá störfum vegna heilsubrests.“
Frá [dags. mán. ár] hefur þú verið óvinnufær vegna [tilgreina ástæðu sé tilefni til þess] sem hefur haft þær afleiðingar að þú hefur ekki getað snúið aftur til vinnu og lauk veikindarétti þínum þann [dags. mán. ár]. Launalausum veikindarétti þínum er nú lokið og með vísan til framangreinds ákvæðis er til skoðunar að leysa þig frá störfum hjá [nafn stofnunar]. 
Með vísan til ákvæðis [t.d. 12.4] í fyrrgreindum kjarasamningi átt þú tilkall til fastra launa í þrjá mánuði. Launagreiðslur samkvæmt ákvæðinu greiðast mánaðarlega og verður fyrsta greiðslan [dags. mán. ár]. Fullnaðaruppgjör orlofs og launa fer fram 1. xxx [við síðustu útborgun].
Af þessu tilefni er þér gefinn frestur til og með [dags. (3-5 virkir dagar)] nk. til að andmæla, sbr. 13. gr. stjórnsýsluslaga nr. 37/1993. Hafi andmæli ekki borist frá þér fyrir þann tíma er litið svo á að lausn frá störfum hafi verið samþykkt af þinni hálfu. 

Vakin er athygli á rétti þínum til að leita aðstoðar trúnaðarmanns og/eða stéttarfélags í tengslum við meðferð málsins. 

								*Á ekki við þegar bréf er sent í ábyrgðarpósti

